
Shri Jnanamritarasayanam

శ్రీజ్ఞానామృతరసాయనమ్ 

శ్రీపార్వత్యువాచ -
భగవన్ దేవదేవేశ సర్వపాపప్రణాశనమ్  ।
సర్వకామఫలస్తోత్రం  జ్ఞానామృతరసాయనమ్  ॥ ౧॥
మహేశ్వరం మహాదేవమీశానం శఙ్కరం హరమ్ ।
రుద్రం  భద్రం  శివం విష్ణుం  నీలకణ్ఠం  పితామహమ్ ॥ ౨॥
ఉగ్రం  భీమం శివం స్థాణుం  స్వయమ్భూం శమ్భుశూలినమ్ ।
పురుషం గౌరీశ్వరం చన్ద్రం  చన్ద్రమౌలిం  జటాధరమ్ ॥ ౩॥
ఉమాపతిం పశుపతిం విరూపాక్షం వృషధ్వజమ్ ।
వృషం గఙ్గాధరం  శఙ్కరం(శర్వం)శ్రీకణ్ఠం   వృషవాహనమ్ ॥ ౪॥
పిఙ్గాక్షజటిలం  కృత్తివాససం గృహాధరం (చ గుహాశయమ్) ।
ఊర్ధ్వనేత్రం   సహస్రాక్షం  సహస్రభుజశీర్ష  (క)మ్ ॥ ౫॥
మృగాఙ్కచిహ్నం భస్మాఙ్గం  దశబాహుం త్రిలోచనమ్  ।
త్రినేత్రం   త్రిషు  లోకేషు త్ర్యమ్బకం  త్రిపురాన్తకమ్  ॥ ౬॥
కాలం కామాఙ్గదహనం  మన్త్రకం  దైత్యఘాతకమ్  ।
(బ్రహ్మణః ) పఞ్చమశిరోదక్షయజ్ఞవినాశనమ్  ॥ ౭॥
పూషదన్తహరం సాక్షాత్తారకాస్యనిపాతనమ్ ।
ఊర్ధ్వలిఙ్గం   మహాలిఙ్గం  చారులిఙ్గం  త్రిలిఙ్గినమ్   ॥ ౮॥
వాచస్పతిం దివ్యచక్షుం బ్రహ్మస్కన్ధాయ   దేశికం (?) ।
ఊర్ధ్వరేతం  వీతరాగం తతో ధర్మదృఢవ్రతమ్  ॥ ౯॥
జర్ఝరీడిణ్డిముణ్డం    చ త్రిదణ్డిలకులీజటం   (?) ।
గజచర్మపరీధానం పలలాజినవాససమ్ ॥ ౧౦॥
విశ్వాననం మహావాసం మృతవాసం చతుష్కలమ్ ।
చర్యారూఢం (వి)మానస్థం  వానప్రస్థం   చ శూలినమ్ ॥ ౧౧॥

శ్రీజ్ఞానామృతరసాయనమ్ 

కపాలఖట్వాఙ్గహస్తం  కఙ్కమాలాశిరోధరమ్ ।
వ్యాలోపవీతనిలయం మహాకుణ్డలినూపురమ్  ॥ ౧౨॥
మహాదంష్ట్రం  మహాకాయం మహాశీర్షసుశోభనమ్  ।
మహాసిద్ధం  మహావీరం సన్నద్ధం  వీరవన్దితమ్  ॥ ౧౩॥
అఘోరం ఘోరసంశిష్టం  ఘోరాద్ధోరతరం  తథా ।
హిరణ్యవర్ణం  దేవాదిం బ్రహ్మణ్యమభవం  భవమ్ ॥ ౧౪॥
పఞ్చాక్షరం పఞ్చబీజం పఞ్చవక్త్రం  సదాశివమ్ ।
షడ్వక్త్రం  మహాగుహ్యం కాలాగ్నిం రుద్రతేజసమ్  ॥ ౧౫॥
అష్టధా  నవధా చైవం  దశధా శతధా స్మృతమ్ ।
బహురూపం మహారూపం విశ్వరూపం జగద్గురుమ్  ॥ ౧౬॥
కలితం ??కాలోత్పత్తికులేశ్వరమ్ ।
ధన్వన్తరిం బ్రహ్మవిదం  పుణ్డరీకం  ప్రజాపతిమ్  ॥ ౧౭॥
వేద్యవేదవిధాత్రర్థం   యోగజ్ఞానవిచక్షణమ్  ।
ధ్యానం ధ్యేయం చ తత్పూజ్యం పరస్య జ్ఞానముత్తమమ్  ॥ ౧౮॥
స్వాహాస్వధావషట్కారం (హేమపార్శ్వం)హుతాశనమ్ ।
యజ్ఞతీర్థం   ?? సర్వతోముఖం (?) ॥ ౧౯॥
సకలం నిష్కలం శూన్యం స్థూలం  సూక్ష్మం పరాపరమ్ ।
అనన్తం ధ్యేయరహితం తారద్వారవధాన్తికమ్ ॥ ౨౦॥
బిన్దునాదకలాక్రాన్తం    ప్రాణాపానప్రవాహనమ్   ।
పరిపూర్ణం  హతారాతిమూర్ధ్వమధ్యవ్యవస్థితమ్   ॥ ౨౧॥
మాత్రార్థకం   మాత్రపదమదధ్వాధ్వా  పరాపరం (?) ।
అస్వతన్త్రో స్వతన్త్రోఽయమస్తు  నాస్తు జయాపరం (?) ॥ ౨౨॥
అవిదిత్వా తు విదితమప్రమాణప్రమాణకమ్   ।
నిస్సంశయం నిరాపేక్షం నిధానస్థం  నిరేపనమ్ ॥ ౨౩॥
నిర్వికల్పం నిష్ప్రపఞ్చమద్వైతం  కేవలం ప్రభుమ్  ।
వ్యోమాతీతం మనుశ్చార్యమనన్తమజమవ్యయం (?) ॥ ౨౪॥

అష్టోత్తరం   ద్వాదశాన్తం ధనాఖ్యం శూన్యవాచకం (?) ।
విష్ణుధర్మం  వినిష్ఠాన్తం   నిస్తరఙ్గం   నిరామయమ్ ॥ ౨౫॥
నకిఞ్చిత్ కిఞ్చిదానన్దం  పరమాత్మానులేపనమ్ ।
పరాభ్యాం రత్నమారూఢం (పరాభ్యన్తరమారూఢం)అధికం తత్పరాపరమ్ ॥ ౨౬॥
దేవానాం పరమం దేవం ప్రణమేయం  మహేశ్వరమ్ ।
సంసారదుఃఖదహనమాయురారోగ్యనిర్మితమ్ ॥ ౨౭॥
సర్వపాపక్షయకరం సర్వరోగనిబర్హణమ్  ।
సన్తతం శ‍ృణు తం హ్యస్తు జ్ఞానామృతరసాయనమ్  ॥ ౨౮॥
తీర్థకోట్యస్తు  యజ్ఞానాం  మన్త్రకోట్యస్తు  యజ్ఞకమ్  । (?)

??వ్రతం  పుణ్యం స్వాధ్యాయం మన్త్రనాయకమ్  ॥ ౨౯॥
విశ్వేశం చ త్రికాలజ్ఞమణిమాదిగుణాష్టకమ్    ।
పరాపరం పరావాప్తిస్వర్గమోక్షప్రదాయకమ్   ॥ ౩౦॥
అమృతాక్షం మృత్యుజయమనాఢ్యం తం శుభం వృషం (?) ।
పరమాక్షరమోఙ్కారం షడఙ్గం  మన్త్రనాయకమ్  ॥ ౩౧॥
అవాప్తం మన్త్రదేశాఖ్యం  వ్యోమరుధ్యచతుష్కలమ్ ।
దశబీజం మహావజ్రం  వైదికం  రౌద్రవైష్ణవమ్    ॥ ౩౨॥
ఆరూఢం తౌడ్డికం  సౌరం భైరవం  పాపదక్షిణమ్ ।
గోపితం సంహ్యలం మన్త్రః  సర్వమన్త్రప్రవర్తకమ్    ॥ ౩౩॥
ఏకం పఞ్చాశద్వర్ణానాం  మూలకం వర్ణభేదకం  (?) ।
పఞ్చమాత్రస్థూలభేదమేకాశీతిదలాత్మకమ్   ॥ ౩౪॥
అష్టాత్రింశత్కలాధారం   త్రిషష్టిభేదసంస్థితమ్    ।
అనాహతం చతుష్షష్టికలాభిశ్చైకమక్షరమ్    ॥ ౩౫॥
నిత్యస్థితం  హంసగర్భం శివభక్తిం శివాత్మకమ్ ।
ఆద్యన్తమధ్యనిలయం స్తుతిం మిశ్రామనోపమమ్  ॥ ౩౬॥
జాగ్రత్స్వప్నసుషుప్తిస్థం   పూరకం కుమ్భరేచకమ్ ।
అవిభక్తమనేకైకం  నాభూతం చ పృథక్ పృథక్ ॥ ౩౭॥
అనేకాధారవదనం మన్త్రశాస్త్రాఙ్గమాలయమ్    ।

jnAnAmRRitarasAyanam.pdf 3



శ్రీజ్ఞానామృతరసాయనమ్ 

ఇచ్ఛాజ్ఞానఙ్క్రియాశక్తిమన్త్రశక్త్యాత్మనోదయమ్   ॥ ౩౮॥
దక్షిణోత్తరమధ్యస్థం  ?? ।
హేమకోటీస్తు యో దద్యాత్కపిలాకోటయో దదేత్ ॥ ౩౯॥
మహీం కాఞ్చనసమ్పూర్ణాం  రత్నానాం సప్తసాగరాత్ ।
కురుక్షేత్రే కనఖలే చన్ద్రసూర్యగ్రహే   వరే ॥ ౪౦॥
ఏతత్సర్వేషు దానేషు యత్పుణ్యం ఫలతే ఫలమ్ ।
తత్ఫలం లభతే మర్త్యః స్తవస్యాస్యానుకీర్తనాత్  ॥ ౪౧॥
కులకోటిం సముద్ధృత్య  శివలోకే మహీయతే ।
సర్వపాపవిశుద్ధాత్మా  ముక్తిరేవ న సంశయః ॥ ౪౨॥
॥ ఇతి శ్రీజ్ఞానామృతరసాయనం   సమ్పూర్ణమ్  ॥

